
PSUKAN ONLINE : Kontinjen Universiti Utara Malaysia (UUM) berjaya meraih tiga pingat emas, tiga 
pingat perak dan empat pingat gangsa di Sukan Institusi Pendidikan Tinggi (SUKIPT) 2018 baru-baru 
ini bertempat di Universiti Kebangsaan Malaysia (UKM), Bangi, Selangor. 
 
Pingat emas diraih menerusi acara silat olahraga dan golf, seterusnya pingat perak menerusi acara 
golf manakala pingat gangsa menerusi acara karatedo dan golf. 
 
Bagi acara silat, pada aksi final yang berlangsung di Dewan Canselor Tun Abdul Razak (DECTAR), 
UKM, Mohd Faiz Bin Mohd Zuki pesilat berasal dari Alor Setar, Kedah yang merupakan pelajar 
semester 5 Program Sarjana Muda Pengurusan Industri Kreatif itu meraih pingat emas dalam acara 
Putra Kelas A (45-50 kg) selepas berjaya menewaskan pesilat dari Universiti Pendidikan Sultan Idris
(UPSI) dengan kemenangan 5-0. 
 
Sementara itu, pingat gangsa telah disumbangkan menerusi acara karatedo dalam kategori kata 
berpasukan wanita gandingan Zulfa’Izzati Binti Ahmad Puzi, Nur Faisya Arnisa Binti Sunny 
Seowfuddin dan Bee Choon Pang. 
 
Manakala pingat gangsa terakhir UUM telah disumbangkan menerusi Nurul Hanis Binti Imar juga 
dalam acara karatedo kategori kumite wanita -68kg. 
 
UUM menghantar tujuh acara sukan daripada 27 acara yang dipertandingkan pada kejohanan kali ini iaitu 
sofbol wanita, silat olahraga (L/W), karatedo (L/W), taekwando (L/W), memanah (L/W), bola sepak dan 
juga golf (L/W). 
 
Dalam pada itu, Pengarah Pusat Sukan Dr. Mohammad Zaki Bin Ahmad mengucapkan tahniah kepada 
atlet UUM di atas kejayaan yang diperolehi pada kali ini. 

